
Юртимизда қишлоқ хўжалигини ислоҳ қилиш, замонавий 
агротехнологияларни жорий этиш, экспортбоп маҳсулотларни қайта 
ишлаш ҳамда ташқи бозорларга чиқариш бўйича изчил ҳаракатлар 
олиб борилмоқда. Бу жараёнлар миллий иқтисодиёт барқарорлигини 
таъминлаш билан бирга, аҳоли бандлиги ва фаровонлигини 
оширишга ҳам хизмат қилмоқда.

Бугунги кунда 
рақамли 
технологиялар 
ҳаётимизнинг 
барча жабҳаларига 
шиддат билан 
кириб келмоқда. 
Ишлаб чиқариш, 
хизмат кўрсатиш, 
тиббиёт ёки таълим 
– қайси соҳани 
олмайлик, барчасида 
рақамлаштириш 
замон талаби 
сифатида амалга 
оширилмоқда. Дунё 
аҳолисининг озиқ-
овқат хавфсизлигини 
таъминловчи қишлоқ 
хўжалиги соҳаси 
ҳам бу жараёндан 
четда қолмаяпти. 
Деярли ҳар бир янги 
трактор, комбайн ёки 
қишлоқ хўжалиги 
техникаси энди 
электрон бошқарув, 
сенсор тизимлари 
ва маълумотларни 
қайта ишлаш 
дастурлари билан 
жиҳозланмоқда.

ҚИШЛОҚ ХЎЖАЛИГИДА РАҚАМЛИ ТИЗИМЛАР  
ВА СУНЪИЙ ИНТЕЛЛЕКТ – ЯНГИ АГРАР ИНҚИЛОБ САРИ

Ҳар икки йилда бир мар­
та Германиянинг Ганновер 
шаҳрида ўтказиладиган 
“Agritechnica” халқаро қиш­
лоқ хўжалиги кўргазмаси 
дунёдаги етакчи ишлаб 
чиқарувчилар томонидан 
намойиш этилаётган замо­
навий қишлоқ хўжалиги тех­
никаларининг яққол намой­
ишидир. Кўргазмада тақдим 
этилаётган янги машиналар 
ва инновацион ечимлар би­
лан танишар экансиз, аграр 
соҳада янгича фикрлаш ва 
технологияга асосланган иш 
услуби шаклланаётганини 
яққол ҳис қиласиз. Зеро, 
аграр соҳада рақамли ечим­
ларнинг жорий этилиши на­
фақат иш самарадорлигини 

ошириш орқали деҳқонлар­
нинг машаққатли меҳнати­
ни енгиллаштириш, балки 
инсон омили таъсирини 
камайтириш орқали соҳада 
шаффофликни таъминлашга 
ҳам хизмат қилмоқда. Чунки 
юқори қийматли техникалар­
да хизмат кўрсатиш мадания­
ти ва профилактик назорат 
муҳим аҳамият касб этади. 
Шу боис қимматбаҳо, юқори 
қувватли машиналар табиий 
равишда интернетга уланган 
ҳолда фаолият юритади. Бу 
уларни узоқдан кузатиш, таҳ­
лил қилиш ва эҳтиёж туғил­
ганда автоматик равишда 
тўғри қарор қабул қилиш 
имконини беради.

(Давоми 2-саҳифада)

ДАВЛАТ ТИЛИНИ  
ЯНАДА РИВОЖЛАНТИРИШГА  

ОИД £¤ШИМЧА
ЧОРА-ТАДБИРЛАР Т¤¢РИСИДА
Мамлакатимиз ижтимоий-сиёсий ҳаётининг барча 

соҳаларида давлат тили имкониятларидан тўлиқ ва сама­
рали фойдаланиш, таълим ташкилотларида ўзбек тилини 
ўқитиш тизимини такомиллаштириш, унинг софлигини 
сақлаш ва мунтазам бойитиб бориш, замонавий ахборот 
технологиялари ва коммуникацияларига фаол интегра­
циялашувини таъминлаш, халқаро миқёсдаги ўрни ва 
нуфузини кенгайтириш мақсадида қарор қиламан:

I. Асосий мақсадлар
1. Қуйидагилар давлат тилини янада ривожлантириш­

нинг асосий мақсадлари этиб белгилансин:
а) мамлакатимиз ижтимоий-сиёсий ҳаётининг барча 

соҳаларида давлат тили имкониятларидан тўлиқ ва сама­
рали фойдаланишга эришиш;

б) таълим ташкилотларида давлат тилини ўқитиш 
тизимини янада такомиллаштириш, унинг илм-фан тили 
сифатидаги нуфузини ошириш;

в) давлат тилининг софлигини сақлаш ва унинг луғат 
бойлигини мунтазам ошириб бориш;

г) давлат тилининг замонавий ахборот технологиялари 
ва коммуникацияларига фаол интеграциялашувини таъ­
минлаш, бу борада сунъий интеллект имкониятларидан 
унумли фойдаланиш;

д) давлат тилининг халқаро миқёсдаги ўрни ва ну­
фузини ошириш, хорижий ҳамкорлик алоқаларини ри­
вожлантириш;

ж) мамлакатимизда истиқомат қиладиган барча 
миллат ва элатлар вакиллари ҳамда хориждаги ватан­
дошларимизнинг давлат тилини ўрганиши учун қулай 
шарт-шароитлар яратиш.

II. Республикада давлат тили имкониятларидан 
самарали фойдаланишга эришиш

2. 2020-2030 йилларда ўзбек тилини ривожлан-
тириш ва тил сиёсатини такомиллаштириш концеп-
циясини 2025-2026 йилларда амалга ошириш дастури 
иловага мувофиқ тасдиқлансин.

3. 2026 йил 1 январдан бошлаб республика да­
ражасидаги давлат органлари ва хўжалик бирлашма­
ларининг марказий аппаратларида ҳамда Қорақал­
поғистон Республикаси Вазирлар Кенгаши, вилоятлар  
ва Тошкент шаҳар, туман (шаҳар) ҳокимликларида бо­
шқарув ходимларининг белгиланган умумий чекланган 
сони доирасида раҳбарнинг маънавият ва давлат тили 
масалалари бўйича маслаҳатчиси лавозими жорий 
этилсин.

4. Мактабгача ва мактаб таълими вазирлиги Олий 
таълим, фан ва инновациялар вазирлиги билан бирга­
ликда 2026 йилдан бошлаб:

а) таълим қардош тилларда олиб бориладиган умумий 
ўрта таълим ташкилотлари учун ўзбек тилини ўргатиш 
бўйича дарсликларнинг даврийлиги асосида янги авло­
дини яратсин;

б) мактабгача таълим ташкилотларида ўзбек тилини 
ўргатиш бўйича педагоглар учун ўқув қўлланмаларни 
ишлаб чиқсин;

в) мактабгача таълим ёшидаги болалар учун “Менинг 
илк изоҳли луғатчам” расмли луғат китобини яратсин;

(Давоми 2-саҳифада)

Италиялик ҳамкорлар ва “Ўзсаноат­
қурилишбанк” молиявий кўмагида 
“BMB Holding” томонидан Жиззах ви­
лоятининг Бахмал туманида амалга 
оширилаётган заъфарон етиштириш 
ва қайта ишлашга қаратилган йирик 
инвестицион лойиҳа юқори самаралар 
бераётгани билан алоҳида эътирофга 
сазовор.

Мазкур лойиҳа 2022 йил 20 май 
куни қабул қилинган Президент қа­
рори асосида доривор ўсимликларни 

маданий ҳолда етиштириш ва уларни 
соғлиқни сақлаш соҳасида кенг қўллаш 
мақсадларига мос равишда амалга оши­
рилмоқда. Бугунги кунга келиб, Бах­
малдаги заъфарон плантациялари 820 
гектарга етказилиши режалаштирил­
ган бўлиб, бу жараённинг 400 гектари 
“BMB-Opera Za'fferano” Ўзбекистон – 
Италия қўшма корхонаси томонидан, 
қолгани эса “BMB Shifo” майдонларида 
амалга оширилмоқда.

(Давоми 3-саҳифада)

Насос станциялари модернизацияси
харажатларни камайтиради

Ўзбекистон Марказий 
Осиё минтақасида 
ирригация-
мелиорация 
тармоқлари энг 
кўп ва йирик 
сув хўжалиги 
инфратузилмасига 
эга давлат 
ҳисобланади. 
Суғориладиган жами 
экин майдонлари 
4,3 млн. гектарни 
ташкил этиб, 60 
фоиздан ортиғи 
насослар ёрдамида 
суғорилади.
(Давоми 3-саҳифада)

“AGRITECHNICA-2025”“AGRITECHNICA-2025”

Бу ҳужжат моҳияти ва 
аҳамияти ҳақида Ўзбекис
тон Республикаси Олий 
Мажлиси Қонунчилик па-
латаси депутати Наврўзбек 
ЮСУПОВ ўз фикр-мулоҳаза-
ларини билдирди:

– “Давлат тилини яна­
да ривожлантиришга оид 
қўшимча чора-тадбирлар 
тўғрисида”ги Президент 
қарори фақат бир соҳага 
эмас, балки бутун жамият 
тараққиёти, миллат маъна­
вияти ва давлат суверените­
тини янада мустаҳкамлашга 
қаратилган кенг қамровли 
стратегик ҳужжатдир.

Қарор орқали давлат тили 
– ўзбек тилининг қонуний 
мақоми янада мустаҳкамлан­
ди. Энди нафақат қонунда 
белгиланган, балки амалиёт­
да ҳам давлат тилидан тўлиқ 
ва самарали фойдаланиш 
талаб этилади. Бошқарув 
органларида маънавият ва 
давлат тили бўйича маслаҳат­
чи лавозимининг жорий эти­
лиши эса бу йўналишдаги 
масъулиятни институционал 
даражада таъминлайди.

Шунингдек, қарорда бел­
гиланганидек, мактабгача 
таълимдан то олий таълимга­
ча бўлган барча босқичларда 
ўзбек тилини ўқитиш тизи­
мини такомиллаштириш бу 
келажак авлодга миллатнинг 
маънавий меросини изчил 
етказишдир. Янги дарслик­
лар, қўлланмалар, “Менинг 
илк изоҳли луғатчам”, муль­
тимедиа маҳсулотлар – бола­
лар учун тилни ўргатишни 
янада осонлаштиради.

Президент қароридаги 
энг илғор йўналишлардан 
бири – ўзбек тилини сунъ­
ий интеллект воситалари 
орқали қўллаб-қувватлаш. 
Бу орқали ўзбек тили рақам­
ли дунёда муносиб ўрин 
эгаллашини таъминлайди. 
Электрон луғатлар, атамалар 
реестри, AI-платформалар 
яратилиши тилнинг замона­
вий муҳитда яшовчанлигини 
кафолатлайди.

Қарорда хориждаги ва­
тандошларимиз, миллий 
маданий марказлар ва чет 
эллик талабалар учун ярати­
лаётган қулайликлар – тил 
орқали юрт билан боғлиқ­
ликни мустаҳкамлашга хиз­
мат қилади. Бу давлат тилини 
нафақат ички, балки халқаро 
миқёсда ҳам тарғиб қилиш­
нинг муҳим йўлидир.

“Жонажон ўзбек тилим”, 
“Ўзбек тили – қалбим таржи­
мони”, “Йилнинг энг яхши 
ўзбек тили ўқитувчиси” каби 
танловлар орқали ижодкор­
лар, ўқитувчилар ва ёшлар 
тил ривожига амалий ҳисса 
қўшади. Бу – ижодий рақобат 
орқали миллий тилни ҳаётга 
татбиқ қилиш деганидир.

Хулоса ўрнида айтиш 
мумкинки, Ўзбекистон Рес­
публикаси Президентининг 
мазкур қарори нафақат 
ҳуқуқий ҳужжат, балки 
миллий ўзлик, маънавият, 
ифтихор ва тараққиёт стра­
тегиясидир. 

Муҳтарама 
КОМИЛОВА  

ёзиб олди.
ЎзА

 Муносабат
2025 ЙИЛ 20 ОКТЯБРЬ КУНИ “ДАВЛАТ ТИЛИНИ ЯНАДА 

РИВОЖЛАНТИРИШГА ОИД ҚЎШИМЧА ЧОРА-ТАДБИРЛАР 
ТЎҒРИСИДА”ГИ ПРЕЗИДЕНТ ҚАРОРИ ҚАБУЛ ҚИЛИНДИ. 

УНДА ЎЗБЕК ТИЛИНИНГ МАВҚЕИНИ МУСТАҲКАМЛАШГА 
ҚАРАТИЛГАН БИР ҚАТОР ВАЗИФАЛАР ЎЗ АКСИНИ ТОПДИ.

ЎЗБЕК ТИЛИ 
СУНЪИЙ ИНТЕЛЛЕКТ 

ВОСИТАЛАРИ ОРҚАЛИ 
ҚЎЛЛАБ-ҚУВВАТЛАНАДИ

(Боши 1-саҳифада)
г) болаларга ўзбек тилини ўргатиш бўйича за­

монавий анимацион видео ва аудио маҳсулотлар 
ишлаб чиқилишини ташкил этсин.

5. Фанлар академияси:
а) 2026 йил 1 июнга қадар кўп жилдли “Ўзбекис­

тон миллий қомуси”ни электрон шаклда тайёрлаш 
ва эълон қилиш бўйича норматив-ҳуқуқий ҳужжат 
лойиҳасини Вазирлар Маҳкамасига киритсин;

б) 2026 йил 1 декабрга қадар “Она тили. Қомус” 
китобининг нашрга тайёрланиши ва чоп этилишини 
таъминласин.

6. Давлат тилининг ахборот технологиялари ва 
коммуникацияларига фаол интеграциялашувини 
таъминлаш борасида:

а) Рақамли технологиялар вазирлиги, Олий таъ­
лим, фан ва инновациялар вазирлиги, Фанлар ака­
демияси манфаатдор вазирлик ва идоралар билан 
биргаликда 2026 йил 1 майга қадар ўзбек тилини 
сунъий интеллект ёрдамида қўллаб-қувватлашга 
хизмат қиладиган платформа ишлаб чиқиш бўйича 
норматив-ҳуқуқий ҳужжат лойиҳасини Вазирлар 
Маҳкамасига киритсин;

б) Олий таълим, фан ва инновациялар вазирлиги 
2025 йил 1 декабрга қадар:

i) янги қабул қилинаётган атамалар бўйича 
жамоатчилик муҳокамасида билдирилган таклиф, 
фикр ва тавсияларни қайд этиб борувчи; 

ii) тасдиқланган янги сўз ва атамаларни ўзида 
акс эттирадиган электрон реестрни юритувчи;

iii) ўзбек тилида чоп этилган соҳавий, изоҳли 
ва имло луғатларини ўзида жамлаш ва фойдала-
ниш учун мўлжалланган электрон платформани 
яратиш бўйича илмий лойиҳага танлов эълон 
қилсин.

III.  Давлат тилининг софлигини сақлаш, уни 
бойитиб бориш ҳамда илм-фан тили сифатида 
нуфузини ошириш 

7. Ҳар йили октябрь ойида:
а) Фанлар академияси, Олий таълим, фан ва 

инновациялар вазирлиги, Вазирлар Маҳкама-
си ҳузуридаги Ўзбек тилини ривожлантириш 
жамғармаси ўзбек тилининг дунё тиллари ўрта-
сида тутган ўрни ва халқаро нуфузини оширишга 
қаратилган халқаро илмий-амалий конферен-
цияни;

б) Олий таълим, фан ва инновациялар вазирлиги 
мамлакатимиздаги олий таълим муассасаларида 

таҳсил олаётган чет эллик талабалар ўртасида:
i) ўзбек тили бўйича республика олимпиадасини; 
ii) “Ўзбек тили – қалбим таржимони” кўрик-тан­

ловини юқори савияда ташкил этсин;
в) Вазирлар Маҳкамаси ҳузуридаги Ўзбек тилини 

ривожлантириш жамғармаси, Олий таълим, фан 
ва инновациялар вазирлиги манфаатдор вазирлик 
ва идоралар билан биргаликда ўзбек тилини риво­
жлантиришга қаратилган энг яхши илмий, ижодий, 
амалий ишларни қўллаб-қувватлаш мақсадида “Жо­
нажон ўзбек тилим” танловини;

г) Республика Маънавият ва маърифат маркази, 
Ёшлар ишлари агентлиги, Ўзбекистон Ёзувчилар 
уюшмаси, Қорақалпоғистон Республикаси Вазир­
лар Кенгаши, вилоятлар ва Тошкент шаҳар ҳоким­
ликлари вазирлик ва идоралар билан биргаликда 
умуммиллий диктант лойиҳасини;

д) Қорақалпоғистон Республикаси Вазирлар Кен­
гаши, вилоятлар ва Тошкент шаҳри ҳокимликлари 
ҳамда вазирлик ва идоралар 21 октябрь Ўзбек тили 
байрами кунига бағишланган маданий-маърифий, 
адабий тадбирлар, янги китоблар тақдимотларини; 

ж) Мактабгача ва мактаб таълими вазирлиги: 
i) умумтаълим мактаблари ўқувчилари ўрта-

сида ўзбек тили мавзусида иншолар танловини; 
ii) ўзбек тили фани ўқитувчилари ўртасида 

“Йилнинг энг яхши ўзбек тили ўқитувчиси” респуб­
лика танловини ўтказсин.

8. Мактабгача ва мактаб таълими вазирлиги 
Олий таълим, фан ва инновациялар вазирлиги, 
“Ватандошлар” жамоат фонди билан биргаликда 
ҳар йили Алишер Навоий номидаги халқаро ўз-
бек тили олимпиaдасини ўтказиб борсин. Бунда 
олимпиaда ғолибларини республика олий таълим 
муассасаларининг “филология ва тилларни ўқи-
тиш: ўзбек тили ва адабиёти” таълим йўналишига 
умумий қабул квотасидан ташқари давлат гранти 
асосида ўқишга қабул қилиш йўлга қўйилсин.

9. Олий таълим, фан ва инновациялар вазирлиги 
Алишер Навоий номидаги Тошкент давлат ўзбек тили 
ва адабиёти университети ҳузуридаги Давлат тилида 
иш юритиш асосларини ўқитиш ва малака ошириш 
маркази ҳамда Қорақалпоғистон Республикаси ва 
вилоятларда унинг ҳудудий бўлинмаларида мамла-
катимиздаги олий таълим ташкилотларида таҳсил 
олаётган ўзбек тилини ўрганиш истагида бўлган 
чет эллик талабаларни улар ўқиётган олий таъ-
лим ташкилотлари маблағлари ҳисобидан ўзбек 

тилига бепул ўқитиш курсларини ташкил этсин.
10. Миллатлараро муносабатлар ва хориждаги 

ватандошлар масалалари бўйича қўмита:
а) 2026 йил давомида ўз маблағлари ҳамда 

Вазирлар Маҳкамаси ҳузуридаги Ўзбек тилини 
ривожлантириш жамғармаси маблағлари ҳисо-
бидан мамлакатимизда фаолият кўрсатаётган 
миллий маданий марказлар вакиллари учун ўзбек 
тилига ўқитиш курсларини кенгайтириш;

б) Ташқи ишлар вазирлиги, “Ватандошлар” 
жамоат фонди ва манфаатдор вазирлик ва идоралар 
билан биргаликда “Ватандошлар” жамоат фонди 
маблағлари ҳисобидан хорижий давлатлардаги ўзбек 
диаспора ташкилотлари ҳузурида ватандошларнинг 
фарзандларига ўзбек тилини ўргатишга ихтисослаш­
ган ўқув марказлари ташкил этишга кўмаклашиш, 
уларни зарур ўқув қўлланмалари, дарсликлар ва 
адабиётлар билан таъминлаш чораларини кўрсин.

11. Ёшлар ишлари агентлиги уч ой муддатда 
ўзбек тилини бошқа миллат ва элатлар вакиллари, 
хориждаги ватандошларнинг фарзандларини, ўзбек 
тилини ўрганиш истагида бўлган чет эл фуқаро­
ларини ўқитиш мақсадида “Ибрат фарзандлари” 
лойиҳаси билан ҳамкорликда алоҳида сунъий ин­
теллект ёрдамида ўзбек тилини ўргатиш модули­
ни ишга туширсин. Бунда ўзбек модулини яратиш 
учун харажатлар Ёшларга оид давлат сиёсатини 
қўллаб-қувватлаш жамғармасидан амалга ошири­
лиши назарда тутилсин.

IV. Қарор ижросини ташкил этиш, таъминлаш 
ва назорат

12. Адлия вазирлиги уч ой муддатда қонунчи­
лик ҳужжатларига ушбу қарордан келиб чиқадиган 
ўзгартириш ва қўшимчалар тўғрисида Вазирлар 
Маҳкамасига таклифлар киритсин.

13. Мазкур қарорнинг ижросини самарали ташкил 
қилишга масъул ва шахсий жавобгар этиб вазирли­
клар ва идоралар раҳбарлари ҳамда Қорақалпоғистон 
Республикаси Вазирлар Кенгаши Раиси, вилоятлар 
ва Тошкент шаҳри ҳокимлари белгилансин.

14. Ушбу қарорнинг ижросини назорат қи­
лиш Ўзбекистон Республикасининг Бош вазири  
А.Н.Арипов зиммасига юклансин.

Ўзбекистон Республикаси 
	     Президенти	        Ш.МИРЗИЁЕВ
Тошкент шаҳри,
2025 йил 20 октябрь

Shu kunlarda ona tilimizga Davlat tili maqomi berilganligining  
36 yilligini nishonlamoqdamiz. Tilimizga hurmat va ehtirom ko‘rsatish 
nafaqat ushbu kunni munosib nishonlash, balki tilning sayqallanishi, sof 
o‘zbek tilining avlodlarimizgacha yetib borishiga o‘z hissamizni qo‘shish 
bilan namoyon bo‘ladi, desak adashmagan bo‘laman.

So‘nggi yillarda ona tilimiz – o‘zbek tiliga bo‘lgan e’tibor tufayli uning 
mavqeyi yanada ortib, mustahkam huquqiy asos va yuksak maqomga ega 
bo‘ldi. O‘zbekiston Respublikasi Prezidentining 2019-yil 21-oktabrdagi 
“O‘zbek tilining davlat tili sifatidagi nufuzi va mavqeyini tubdan oshirish 
chora-tadbirlari to‘g‘risida”gi Farmoni bu yo‘nalishdagi islohotlarni yangi 
bosqichga olib chiqdi.

Shunga asosan, bugungi kunda yurtimizda davlat tilini rivojlantirish, 
uning nufuzi va mavqeyini oshirish, xalqaro miqyosda keng targ‘ib etishga 
qaratilgan katta ishlar amalga oshirilmoqda. Xususan, Agentlik tizimida 
ham mazkur yo‘nalishda bir qator salmoqli ishlar amalga oshirildi.

Jumladan, Agentlik markaziy apparati, hududiy boshqarmalar va tizim 
tashkilotlarida to‘liq lotin yozuviga asoslangan idoraviy ish yuritilishi joriy 
etildi. O‘tgan yillar mobaynida Agentlik markaziy apparatning ish yuritish 
hujjatlari bilan ishlovchi 70 nafarga yaqin xodimlari Alisher Navoiy nomidagi 
Toshkent davlat o‘zbek tili va adabiyoti universiteti huzuridagi Davlat 
tilida ish yuritish asoslarini o‘qitish va malaka oshirish markazida lotin 
yozuviga asoslangan o‘zbek alifbosi me’yorlari va davlat tilida ish yuritish 
bo‘yicha qisqa muddatli o‘quv kurslarida tahsil olib, tegishli sertifikatlarga 
ega bo‘lishdi.

Shuningdek, yangi paydo bo‘layotgan zamonaviy tushunchalarga nom 
berish, so‘z va atamalarni rasmiy iste’molga kiritishni tizimli yo‘lga qo‘yish 
uchun takliflar ishlab chiqish maqsadida, Agentlikda Atamalar bo‘yicha 
ishchi guruhi tashkil etildi.

Ayniqsa, me’yoriy-huquqiy hujjatlar loyihalarini lingvistik ekspertizadan 
o‘tkazish tizimi yaratilgani tegishli hujjatlarning davlat tili talablariga mos 
va uslubiy jihatdan puxta tayyorlanishiga xizmat qilmoqda.

Davlatimiz rahbari ta’biri bilan aytganda, O‘zbekistonda yangi bir 
uyg‘onish – Uchinchi Renessans davriga poydevor qo‘yilayotgan ayni davrda 
o‘zbek tiliga bo‘lgan bu kabi ulkan e’tibor, e’tirofda ham o‘ziga xos ramziy 
ma’no bordek. Zero, o‘zbek tilining qadr-qimmatini, nufuzini oshirish 
yo‘lida islohotlar davom etaverar ekan, jamiyatimizda ilm rivojlanadi, 
ma’naviyat yuksaladi, dunyo sahnida o‘zbek tilining qadr-qimmati, o‘rni 
yanada mustahkamlanib boraveradi.

Ibrohim ERGASHEV,
O‘simliklar karantini va himoyasi agentligi direktori.

(Боши 1-саҳифада)
Шу ўринда таъкидлаш жоизки, рақамли 

технологиялар ва сунъий интеллект ечимлари 
нафақат техника самарадорлигини ошириш, 
балки бутун аграр тизимдаги бошқарув мада­
ниятини ўзгартирмоқда. Масалан, айрим Европа 
мамлакатларида барча дала ишлари маълумот­
лар базасига бирлаштирилиб, ҳар бир гектар 
ернинг ҳолати – тупроқ таркиби, сув сарфи ёки 
ўғит миқдоригача аниқ ҳисобда юритилмоқда. 
Бу эса етиштирувчига аниқ тавсиялар бериш, 
ҳосил сифатини олдиндан башорат қилиш ва 
чиқиндиларни минимал даражага тушириш 
имконини яратади. Яна бир муҳим жиҳат шун­
даки, рақамли тизимлар инсон меҳнатини тўлиқ 
алмаштириш учун эмас, балки унинг ишини 
енгиллаштириш ва қарор қабул қилишда ёрдам 
бериш учун хизмат қилади. Фермер энди фақат 
далада эмас, балки смартфон ёки планшет орқали 
бутун хўжалик фаолиятини бошқариши мумкин. 
Бунинг натижасида иш вақтини тежаш, ишлов 
жараёнларидаги хатоларни камайтириш ва маҳ­
сулот таннархини пасайтиришга эришилмоқда.

Автоматлаштиришнинг асосий омили – 
ақлли тизимлар. Австриялик қишлоқ хўжалиги 
тадқиқотчиси Ҳейнрих Пранкл таъкидлаганидек, 
аграр соҳадаги рақамлашув тасодифий эмас. 
Бу вақт ва талаб туфайли шаклланган қонуний 
жараён. Аввало, дунё бўйлаб етиштирилаётган 
маҳсулот сифатига бўлган талаб тобора ошиб 
бормоқда. Ҳар бир босқич – ер ҳайдашдан тортиб, 
ўғит солиш, ҳимоя воситаларини қўллаш ва ҳосил 
йиғишгача аниқлик, назорат ва тезкорликни та­
лаб қилади. Бу эса юқори аниқликдаги сенсорлар 
ва автоматик бошқарув тизимларисиз амалга ош­
майди. Энг муҳими, рақамлаштириш ва сунъий 
интеллектни қишлоқ хўжалигига жорий этиш бу 
фақат технологик янгилик эмас, балки фикрлаш 
тарзидаги ўзгаришдир. Яъни, ҳар бир деҳқон, 
агроном ёки тадбиркор янги шароитда рақам­
ли билимга эга бўлиши, инновацияни амалда 
қўллай олиши лозим. Ана шундагина рақамли 
аграр ислоҳотлар ҳақиқий натижа беради ва 
“Agritechnica-2025” каби кўргазмаларда намойиш 
этилаётган ғоялар ҳаётга татбиқ этилади.

Иқлим ўзгариши ҳам рақамли ечимларнинг 
аҳамиятини оширди. Бир тарафдан қурғоқчилик, 
иккинчи тарафдан кучли ёмғирлар фермерни 

Muhtaram yurtdoshlar, aziz hamkasblar!

янги шароитларга тез мослашишга мажбур қил­
моқда. Сенсорлар ва сунъий интеллект ёрдамида 
тупроқ намлиги, ҳаво ҳарорати, ўсимлик ҳолати 
ҳақидаги маълумотлар реал вақтда таҳлил қили­
нади. Бу эса ҳар бир гектар майдон учун аниқ 
ечимни белгилаш имконини беради.

Сенсор технологиялари ва 
прогнозлаш тизимлари

Замонавий агросенсорлар деярли барча 
жараённи назорат қилади. Масалан, Agrosentinels 
Kft. ишлаб чиққан “Vibration Sensor” тизими 
машиналардаги титрашни кузатиб, эҳтимолий 
носозликни олдиндан аниқлайди. Италиянинг 
COMET S.p.A. компанияси эса ҳимоя воситалари 
насосларини сенсорлар орқали таҳлил қиладиган 
“Campus” тизимини таклиф этган.

Австриядаги “Bauer” компаниясининг 

Cosmofield дастури эса бутун бошли майдоннинг 
намлик даражасини “космик нейтрон детекцияси” 
усулида аниқлайди. Бу 5-10 гектар ерда фақат 
битта сенсор билан натижа олиш имконини бера­
ди. Шунингдек, Германиянинг Drought Analytics 
GmbH компанияси томонидан ишлаб чиқилган 
“Dürrepilot” тизими тупроқ намлиги, ўсимлик ҳо­
лати ва ҳаво прогнози маълумотлари асосида сув 
беришни аниқ режалаштиришга ёрдам беради.

Компьютер кўруви  
ва дронлар орқали таҳлил

Сўнгги йилларда арзон камера тизимлари ва 
машинани ўрганиш (Machine Learning) асосида­
ги тасвир таҳлили агросоҳада янги имкониятлар 
очди. Масалан, Proofminder Services компания­
сининг “AI Agronomist” тизими дрон ёки камера 
тасвирлари асосида ҳосил прогнози, бегона 

ўтларни аниқлаш, зарарланиш даражаси ёки 
ҳайвонот таъсирини баҳолай олади. Skymaps 
компаниясининг “ZONEYE” тизими эса 30 дан 
зиёд ўсимлик турини дрон тасвиридан таниб 
олади. Шу билан бирга, Claas фирмаси сунъий 
интеллект ёрдамида эҳтиёт қисмларнинг сурат 
орқали автоматик аниқланиш тизимини ярат­
ди. Rau Serta Hydraulik GmbH ишлаб чиқарган  
“WIN – Weeder Intelligent Network” камера орқа­
ли қатор ораларини аниқлаб, автоматик чизиқ 
бўйича юришни таъминлайди.

Бошқарув тизимлари  
ва рақамли интеграция

Қишлоқ хўжалигида машиналар қиммат ва 
мураккаб бўлгани сари, уларни бошқариш ти­
зимлари ҳам ривожланмоқда. Lemken фирмаси 
“iQblue” сериясидаги янги тизимлари орқали 
техникаларнинг ҳолатини реал вақтда баҳо­
лаш ва блокировкаларни олдиндан аниқлаш 
имкониятини яратди. Case IH компанияси эса 
“Connected Operator Services” платформаси 
орқали трактор ҳайдовчисига иш жараёнида 
аниқ тавсиялар берувчи тўрт хил рақамли хиз­
матни ишга туширди. Syngenta Agro GmbHнинг 
“Cropwise Operations AI Machine Pool” тизими 
эса фермерлар ўртасида машиналарни ижарага 
беришни автоматлаштиради. У реал вақтда 
майдон ҳолати ва иш режасига қараб оптимал 
техникани танлаб беради.

Янги аппарат ва  
дастурий ечимлар

Янги авлод техникалари механик боғла­
нишлар ўрнига электрон бошқарув тизимла­
рига ўтмоқда. Масалан, Германиянинг Arnold 
NextG GmbH компанияси ишлаб чиққан  
“NX Next Motion” тўлиқ электрон бошқарув 

тизими бўлиб, рул, тормоз ва узатмаларни 
“drive-by-wire” усулида бошқаради. Бу тизим 
йўлда ҳаракатланиш учун ҳам рухсатга эга. 
Шу билан бирга, Hagedorn Software GmbHнинг 
“Smartstick” ечими орқали фермер энди USB 
флешкасиз смартфон орқали иш буйруқлари 
ва карта маълумотларини техникага узатиши 
мумкин.

Агросоҳада рақамли тизимлар ривожи янги 
босқичга кирди. Сенсорлар, сунъий интел­
лект ва машинани ўрганиш технологиялари 
туфайли ҳар бир гектардаги жараённи аниқ 
кузатиш ва бошқариш имкони пайдо бўлди. 
Бу нафақат ҳосилдорликни оширади, балки 
ресурсларни тежайди, экологик из қолдириш­
ни камайтиради.

Жорий  йилнинг 9-15 ноябрь кунлари  Ган­
новерда ўтказиладиган “Agritechnica-2025” 
халқаро қишлоқ хўжалиги кўргазмасида сунъий 
интеллектга асосланган  кўплаб автоном ма­
шиналар намойиш этилиш кутилмоқда. Бироқ 
мутахассислар таъкидлаганидек, ҳар бир инно­
вация амалда самарадорлиги билан исботла­
ниши керак. Шундагина рақамли технология­
лар ҳақиқий “аграр инқилоб”ни амалга ошира 
олади. Қани кўрамиз, кўргазмада намойиш 
этиладиган  қишлоқ хўжалиги техникалари 
бу йил  аграр соҳа мутасаддиларини  қандай 
хусусиятлари билан жалб эта олади?  Бунга 
жавобни эса  вақт кўрсатади.

Бугун қишлоқ хўжалигида рақамли техноло­
гияларни жорий этиш шунчаки замонавийлик 
белгиси эмас, балки миллий озиқ-овқат хавф­
сизлигини таъминлашнинг асосий шартига 
айланди. Юқори самарадорлик, ҳисоботларда 
аниқлик ва фаолиятда шаффофлик – буларнинг 
барчаси аграр соҳадаги янги босқичнинг белги­
сидир. Шу боис, давлат идоралари, илмий муас­
сасалар ва фермерлар бир йўналишда ҳаракат 
қилиши, инновацияни фақат кўргазмада эмас, 
балки ҳар бир дала, ҳар бир хўжаликда ҳаётга 
татбиқ этиши зарур. Ана шундагина рақамли 
ислоҳотлар ҳақиқий натижа беради, юртимиз 
агросаноат тизими эса дунё бозорида муносиб 
ўрин эгаллайди.

Отамурод АБДУЛЛАЕВ,
Қишлоқ хўжалиги вазирлиги 

ахборот хизмати ходими.

ҚИШЛОҚ ХЎЖАЛИГИДА РАҚАМЛИ ТИЗИМЛАР  
ВА СУНЪИЙ ИНТЕЛЛЕКТ – ЯНГИ АГРАР ИНҚИЛОБ САРИ

“AGRITECHNICA-2025”“AGRITECHNICA-2025”

21-oktabr
O‘zbek tili bayrami kuni

muborak bo‘lsin!



3“Qishloq hayoti”   l   2025-yil  23-oktabr    l   42-son JARAYONЖорий йилда насос станциялардаги хизмат муддатини ўтаб бўлган 157 та насос  
ва 166 та электродвигателлар янгиланди

Роботлаштириш эса қишлоқ 
хўжалиги ишларини тезроқ 
ва аниқроқ бажаришга ёрдам 
беради, одамлар учун қийин 
ёки хавфли ишларни автомат­
лаштириш имконини беради. 
Замонавий технологиялар риво­
жланиши ва қўлланилишининг 
ўзига хос хусусиятини ишлаб 
чиқаришнинг автоматлашти­
рилган ва роботли бошқарувга 
ўтиш натижасида технологик 
жараёнларни автоматлаштириш, 
рақамли ва ақлли бошқариш ва 
робототехника воситаларини 
кенг жорий этишда кўринади. 
Қишлоқ хўжалигини робот­
лаштириш бу қишлоқ хўжалиги 
ишларини автоматлаштириш ва 
робот технологиялари орқали 
бажаришдир. Бу жараён қишлоқ 
хўжалигида инсон меҳнатини 
камайтириш, иш самарадорли­
гини ошириш ва маҳсулдорлик­
ни яхшилаш мақсадида амалга 
оширилади. Автоматлаштирил­
ган трактор ва машина ерни 
зиёнсиз ва аниқ ишларга тай­
ёрлаш, уруғ сепиш, ортиш ва 
бошқа вазифаларни бажарcа, 
дронлар экинларни кузатиш, 
зарарланишни аниқлаш, уруғ 
сепиш, зараркунандага қарши 
курашда қўлланилади. Роботлар 
эса, экинларни суғориш, пести­
цид сепиш, меваларни териш 
ва йиғиш ишларини бажаради. 
Сенсор ва IoT қурилмалари ту­
проқ намлиги, ҳарорат, ҳўллик 
ва бошқа параметрларни мони­
торинг қилиш учун ишлатилади.

Роботлаштириш қишлоқ 

“BMB Za'faron” “BMB Za'faron” 
лойиҳаси –лойиҳаси –

МАҲАЛЛИЙ АГРОСАНОАТ МАҲАЛЛИЙ АГРОСАНОАТ 
ИСТИҚБОЛИНИНГ  ИСТИҚБОЛИНИНГ  

ЁРҚИН НАМУНАСИЁРҚИН НАМУНАСИ

(Боши 1-саҳифада)
– Сўнгги йилларда анъанага айланган мазкур тадбир Пре­

зидентимиз Шавкат Мирзиёевнинг 2024 йил апрель ойидаги 
Жиззах вилоятига ташрифи чоғида белгиланган заъфарон план­
тацияларини 2 минг гектарга етказиш ҳамда ҳосил ҳажмини 20 
тоннагача ошириш вазифасининг мантиқий давомидир, – дейди 
“BMB Holding” бош директори маслаҳатчиси Баҳодир Комилов. 
– Лойиҳа умумий қиймати 120 миллион евро бўлиб, шундан 70 
миллиони тўғридан-тўғри хорижий инвестициялар, 37 миллиони 
“BMB Holding” маблағлари ва 13 миллиони “Ўзсаноатқурилиш­
банк” кредитлари ҳисобидан молиялаштирилади.

Бугунги кунгача 84 миллион 600 минг евро миқдорида инвес­
тиция ўзлаштирилиб, 2 гектар ер майдонида замонавий ишлаб 
чиқариш мажмуаси ташкил этилди. Унда қуритиш, қайта ишлаш, 
қадоқлаш, эфир мойи ишлаб чиқариш ускуналари ҳамда халқаро 
талабларга жавоб берадиган лаборатория мавжуд.

Сув ресурсларини тежаш мақсадида “AgroNanoGel Basic” 
гидрогелидан фойдаланиш тажрибаси жорий этилди. Бу сув 
сарфини 40–45 фоизгача камайтириш имконини беради. Шу 
билан бирга, қуёш панеллари орқали қайта тикланувчи энергия 
манбаларидан фойдаланиш ҳам амалиётга жорий этилган. Бу 
эса нафақат харажатларни қисқартиради, балки атроф-муҳитга 
зарарли таъсирни камайтиради.

Ҳозирда “BMB Za'faron” бренди остида етиштирилаётган 
маҳаллий заъфарон ва унинг асосида тайёрланаётган 20 турдаги 
маҳсулот Италия, Австрия, Франция, Нидерландия, АҚШ, Саудия 
Арабистони каби қатор давлатларга экспорт қилинмоқда. 2021 
йилда экспорт ҳажми 1 миллион 200 минг еврони ташкил этган 
бўлса, 2025 йил якунигача бу кўрсаткични 12 миллион еврога 
етказиш режалаштирилмоқда.

– “BMB Za'faron" маҳсулотлари “USDA Organic”, “FDA”, ISO 
17025 ва ISO 3632-1:2011 каби халқаро сертификатларга эга, 
– дейди “BMB Holding” компанияси бош мутахассиси, қишлоқ 
хўжалиги фанлари бўйича фалсафа доктори Марям Усмонова. 
– Шунингдек, Европанинг 10 га яқин давлатларидаги илмий 
лабораторияларда заъфарон маҳсулотларимиз чуқур таҳлил­
лардан муваффақиятли ўтган. Бу эса халқаро бозорда ишонч ва 
салоҳиятимизни янада мустаҳкамламоқда.

Мазкур лойиҳа орқали ижтимоий барқарорлик ҳам таъмин­
ланмоқда. Жорий йилда 25 минг нафар маҳаллий аҳоли мавсу­
мий иш билан, 450 нафар доимий иш ўрни билан таъминланди.

– Эътиборлиси шундаки, эндиликда заъфарон ўзимизда ҳам 
тўғридан-тўғри унинг пиёзбошисидан  етиштирилаётгани  — 
агротехник мустақилликнинг муҳим қадами ҳисобланади, – дейди 
“BMB Holding” компанияси қишлоқ хўжалиги бўлими раҳбари, 
қишлоқ хўжалиги фанлари доктори Собир Эгамбердиев. – Бу ўз 
навбатида, 2028 йилга қадар заъфарон плантацияларини 2 минг 
гектарга етказиш режасига мустаҳкам пойдевор яратмоқда.

Шу билан бирга, “BMB Holding” ўз заъфаронини маҳаллий 
“BMB Za'faronA’” бренди остида дунё бозорида танитиш ва экс­
портни янада кенгайтириш ниятида. Шу мақсадда компания 
таркибидаги “BMB Za'faron Restaurant” ва “BMB Za"faron Hotel” 
орқали маҳаллий брендни халқаро саёҳатчиларга кенг тарғиб 
этишга алоҳида эътибор қаратилаяпти.

А.ҚАЮМОВ,
Ж.ЁРБЕКОВ (сурат),

ЎзА мухбири.

(Боши 1-саҳифада)
Бугунги кунда Сув хўжалиги вазирлиги 

тасарруфида 1 698 та насос станцияси, 
4 497 та тик суғориш қудуғи ва 4 056 та 
мелиоратив тик қудуқ мавжуд. Узоқ йил­
лардан буён хизмат қилиб келаётган, сув 
чиқариш қуввати пасайган ҳамда двига­
телларнинг фойдали иш коэффициенти 
меъёрий қийматларидан паст бўлган 21 
та насос станцияси 2020-2024 йиллар мо­
байнида реконструкция ва модернизация 
қилинди. Шунинг ҳисобига 1000 метр куб 
сув чиқариш учун сарфланадиган электр 
энергия миқдори 125,5 кВт. дан 120,9 кВт. 
га камайди.

Жорий йилда насос станциялардаги 
хизмат муддатини ўтаб бўлган 157 та на­
сос ва 166 та электродвигателлар янги­
ланди. Шунингдек, 165 та конденсатор 
қурилмалари, 135 та частота ўзгартирувчи 
қурилмалар, 752 кВт қуёш фотоэлектр 
панеллари ўрнатилди. Жорий йилнинг 9 
ойида насос станциялар ва тик қудуқлар­
да 174,7 млн. кВт/соат электр энергияси 
тежалди.

Хорижий инвестициялар иштирокида 
насос станцияларини модернизация қилиш 
бўйича қатор лойиҳалар амалга оширил­
моқда. Жумладан, Европа тикланиш ва 
тараққиёт банки иштирокида “Андижон, 
Наманган ва Фарғона вилоятларида 118 та 
насос станцияларини модернизация қи­
лиш” лойиҳасининг умумий қиймати 247,5 
млн. АҚШ долларини ташкил этади. Лойи­
ҳани амалга ошириш натижасида насос 
станцияларидаги 309 та агрегат, электр ва 
ёрдамчи қурилмалар янгисига алмаштири­
лади ҳамда агрегатларни бошқариш тўлиқ 
автоматлаштирилади. Бунинг натижасида 
йилига 28,7 млн. кВт/соат электр энер­
гияси тежалади. Андижон вилоятида 22 
минг гектар, Наманган вилоятида 44 минг 
700 гектар, Фарғона вилоятида 21 минг 
гектардан зиёд экин майдонларининг сув 
таъминоти яхшиланади.

Саудия тараққиёт жамғармаси ва 
Ўзбекистон Республикаси Тикланиш ва 
тараққиёт жамғармаси иштирокидаги 
“Қарши насос станциялари каскадини 
капитал-қайта тиклаш (III фаза)” лойиҳа­
сининг умумий қиймати 111 млн. АҚШ 
долларига тенг. Лойиҳани амалга ошириш 
натижасида йилига 177,3 млн. кВт соат 
электр энергияси тежалади. Қашқадарё 
вилоятида 392 минг гектар экин майдон­
ларининг сув таъминоти яхшиланади.

Насос станциялари модернизацияси
харажатларни камайтиради

Бухоро, Навоий, Қашқадарё, Са­
марқанд ва Сурхондарё вилоятларида 95 
та насос станциясини модернизация қи­
лиш лойиҳасининг умумий қиймати 213,6 
млн. еврони ташкил этади. Лойиҳанинг 
амалга оширилиши натижасида йилига 40 
млн. кВт/соат электр энергия тежалади. 
Жами 355,7 минг гектар экин майдонла­
рида сув таъминоти яхшиланади.

2025 йилнинг 9 ойи давомида дав­
лат-хусусий шериклик шартлари асосида 
2 042 та сув хўжалиги объекти, шундан 
Наманган вилоятида 34 та насос станци­
яси, 9 та тик суғориш қудуғи ва 1 999 та 
ягона сув истеъмолчисига хизмат кўрсата­
диган суғориш қудуқлари хусусий сектор 
бошқарувига берилган. Шу билан бирга, 
268 та насос станциясини ДХШ асосида 
хусусий сектор бошқарувига бериш бўйи­
ча ҳужжатлар расмийлаштирилмоқда. Ўт­
ган йилларда эришилган ДХШ битимлари 
бўйича насос станциялари модернизация 
қилинмоқда. Жорий йил бошидан кири­
тилган инвестиция маблағлари ҳисобига, 
198 та насос, 157 та электродвигатель, 

106 та қуёш панели, 32 та частота ўзгар­
тирувчи, 73 та конденсатор қурилмаси ва 
бошқа жиҳозлар ўрнатилган, 81 та насос 
станциясининг биноси таъмирланган. 
Ўзбекистон Республикасида сув ресурсла­
рини бошқариш ва ирригация секторини 
ривожлантиришнинг 2025-2028 йиллар­
га мўлжалланган дастури тасдиқланган. 
Дастурда тўрт йил ичида Сув хўжалиги 
вазирлиги балансидаги насос станцияла­
рининг эскирган 562 та насос ва 578 та 
электр двигателини замонавий энергия 
тежамкорларига алмаштириш, уларнинг 
йиллик электр энергияси сарфини 6,8 
млрд. кВт/соатдан 6,2 млрд. кВт/соатга­
ча камайтириш кўзда тутилган. Шу билан 
бирга, 2025 йилда тажриба тариқасида 
Сув хўжалиги вазирлиги тизимидаги 15 
та насос станциясида муқобил энергия 
манбалари ҳамда энергия тежамкор қу­
рилмаларни ўрнатиш бўйича лойиҳалар 
амалга оширилади. Бу борадаги ишларга 
киришилган.

Президентимиз жорий йилнинг 13 
октябрь куни сув хўжалиги соҳасини 

рақамлаштириш, қуйи бўғинда сув ре­
сурсларини бошқариш тизимини тако­
миллаштириш ҳамда соҳанинг хусусий 
сектор учун жозибадорлигини ошириш 
юзасидан тақдимот билан танишди. Тақ­
димотда соҳада амалга оширилаётган 
рақамлаштириш жараёнларини чуқур­
лаштириш ва хизмат кўрсатиш тизимини 
янада такомиллаштиришга қаратилган 
чора-тадбирлар муҳокама қилинди. Бе­
рилган вазифалардан келиб чиқиб, соҳа­
даги барча маълумотларни бир тизимда 
жамлаш учун Сув хўжалиги вазирлиги­
нинг “Сув хўжалигини рақамлаштириш 
ва мониторинг маркази” ташкил этила­
ди. Марказ сув баланси, насос станция­
лари ва сув сарфи бўйича маълумотларни 
таҳлил қилиб боради, сувни бошқариш 
бўйича қарор қабул қилиш жараёнларини 
автоматлаштириш имконини яратади. 
Сув хўжалиги насос станцияларини дав­
лат-хусусий шериклик асосида бошқариш 
амалиёти кенгайтирилади. 2026 йилда 
Жиззах, Қашқадарё, Навоий, Наманган, 
Самарқанд ва Сирдарё вилоятларидаги на­
сос станцияларнинг 50 фоизи, 2027 йилга 
бориб эса Наманган вилоятидаги барча 
насос станцияларини хусусий шерикликка 
бериш режалаштирилмоқда. Бу борада 
Наманган вилоятининг Чортоқ туманида 
“бир насос – бир тизим” тамойили асосида 
“Чортоқ тажрибаси” амалга оширилади. 
Бунда хусусий шерик истеъмолчиларни 
сув лимити доирасида сув билан таъмин­
лайди, насосларга боғланган майдонлар­
дан ҳисобланган сув солиғининг 40 фоизи 
хусусий шерикка тўлаб берилади. Ушбу 
маблағлар ҳисобига сув ҳисобини авто­
матлаштириш ва насос станцияларини 
босқичма-босқич модернизация қилиш 
йўлга қўйилади.

Мухтасар айтганда, насосларни модер­
низациялаш электр энергияси ва давлат 
бюджети харажатларини тежашга, халқ 
фаровонлигига хизмат қилмоқда.

Ўткир ШЕРАЛИЕВ, 
Сув хўжалиги вазири ўринбосари.

хўжа лигида ишчи кучини 
қисқартириш, харажатларни 
тежаш ва барқарор ривожла­
нишга ёрдам беради. Келажакда 
агроробототехника бозорини 
ривожлантиришнинг прогноз 
кўрсаткичларини қуйидаги ди­
аграммада кўришимиз мумкин: 

Ривожланган давлатларда 
қишлоқ хўжалигида роботлар­
дан мева йиғиш, экиш, кўчи­
риб ўтказиш, йиғиш, пуркаш ва 
бегона ўтларни тозалаш каби 
операцияларни бажаришда 
фойдаланиб келинмоқда. Бун­
дан ташқари, роботлар чорва 
молларини бошқаришнинг ав­
томатлаштирилган тизимлари­

да, вазнини тортиш, инкубация, 
соғиш ва озиқлантириш каби 
вазифаларда хизмат қилмоқда. 
Кейинги йилларда эришил­
ган ютуқларга  қарамасдан, 
агросаноат соҳасининг бозор 
ва экспортга йўналтирилган 
рақобатбардошлигини таъмин­
лашда, фермерлар даромадини 
оширишда, янги иш ўринлари­
ни яратишда, озиқ-овқат хавф­
сизлигини таъминлашда  ҳамда 
табиий ресурслардан барқарор 
фойдаланишда ёрдам берувчи, 
жаҳонда янги термин остида 
мужассамлашган “Ақлли қи­
шлоқ хўжалиги” технологияла­
рининг кенг имкониятларидан 

фойдаланиш тақозо этилади ва 
уни алоҳида самарали тармоқ 
сифатида шакллантириш вази­
фаси долзарб бўлиб турибди. 
Бу борада қишлоқ хўжалигини 
рақамлаштириш, ақлли бош­
қариш юзасидан Ўзбекистон 
Республикаси Президентининг 
2019 йил 23 октябрдаги “Ўзбе­
кистон Республикаси қишлоқ 
хўжалигини ривожлантириш­
нинг 2020-2030 йилларга мўл­
жалланган стратегиясини тас­
диқлаш тўғрисида”ги фармонига 
мувофиқ, қишлоқ хўжалиги ва 
озиқ-овқат маҳсулотларининг 
экспорти ҳажмини 2030 йилга 
қадар 20 млрд. АҚШ долларга 

етказиш кўзланган. Вазирлар 
Маҳкамасининг 2020 йил 17 
декабрдаги қарори билан тас­
диқланган қишлоқ хўжалиги­
да “Ақлли қишлоқ хўжалиги” 
технологияларини жорий эт­
ган ҳолда рақамли қишлоқ хў­
жалигига ўтиш ҳамда рақамли 
технологиялардан фаол ва кенг 
фойдаланиш орқали меҳнат 
унумдорлигини ошириш, қиш­
лоқ хўжалиги ерларида навига­
ция тизимини ривожлантириш 
ва робототехника, ҳайдовчисиз 
машина, агрегатларни қўллаган 
ҳолда, боғдорчилик маҳсулот­
ларини етиштиришнинг барча 
технологик жараёнларини амал­
га ошириш ва назорат қилиш 
вазифалари белгилаб берилган.

Қишлоқ хўжалигида эришил­
ган ижобий натижалар билан 
биргаликда мавжуд имконият­
ларни юзага чиқаришда бир 
қатор муаммолар мавжуд. Ай­
ниқса, қишлоқ хўжалиги ерлари­
дан фойдаланувчилар ва фермер 
хўжаликлари раҳбарларида экин 
майдонларидан самарали фой­
даланиш, замонавий техника 
ва илғор фан ютуқлари бўйича 
билим ва малака етишмаслиги 
соҳага илғор технологияларни 
қўллашни тақозо этмоқда. Ўз­
бекистон Стратегик ислоҳотлар 
агентлигининг ўрганишларига 
кўра, қишлоқ хўжалигида учувчи­
сиз қурилмалар ва сунъий интел­
лектдан фойдаланиш мамлакат 
ялпи ички маҳсулотини 5 йилда 
2-5 фоизга ошириши мумкин.

Ўзбекистонда қишлоқ хў­
жалигини роботлаштириш ва 
рақамлаштириш соҳа учун катта 
истиқболларни очмоқда. Лекин 
бу жараён муваффақиятли бў­
лиши учун молиявий имкони­
ятларни кенгайтириш, инфра­
тузилмани такомиллаштириш, 
кадрлар тайёрлаш ва техник 
хизмат кўрсатиш соҳасидаги 
муаммоларни ҳал этиш зарур. 
Шу билан бирга, бу йўналишда­
ги ислоҳотлар нафақат ишлаб 
чиқаришни кўпайтириш, балки 
экологик мувозанатни сақлаш ва 
қишлоқ жойларда аҳоли турмуш 
даражасини яхшилашга хизмат 
қилади.

Б.ТЎХТАМИШЕВ,
Тошкент давлат аграр 

университети профессори.

РАҚАМЛАШТИРИШ ВА РОБОТЛАШТИРИШ ЗАМОН ТАЛАБИ

Айни пайтда жаҳонда қишлоқ хўжалиги субъектлари рақамли, интеллектуал ва 
роботлаштирилган технологияларга ўтмоқда. Қишлоқ хўжалигини рақамлаштириш ва 
роботлаштириш замонавий технологиялар ёрдамида аграр соҳа самарадорлигини ошириш, 
меҳнат унумдорлигини яхшилаш ва ресурсларни тежаш учун зарурдир. Рақамлаштириш 
орқали ер майдонларини мониторинг қилиш, уруғликдан тортиб ҳосил йиғим-теримгача бўлган 
жараёнларни автоматлаштириш мумкин. Масалан, сунъий интеллект асосида ишлайдиган 
дронлар ерларни кузатиб боради, суғориш тизимларини бошқаради, экин ҳолатини баҳолайди.

ҚИШЛОҚ ХЎЖАЛИГИ ИШЛАБ ЧИҚАРИШИНИҚИШЛОҚ ХЎЖАЛИГИ ИШЛАБ ЧИҚАРИШИНИ

Бош муҳаррир:
Чори 

ЛАТИПОВ

ЎЗБЕК ТИЛИНИНГ НУФУЗИ ТОБОРА ЎЗБЕК ТИЛИНИНГ НУФУЗИ ТОБОРА 
ОШИБ БОРМОҚДАОШИБ БОРМОҚДА

O‘zbekiston Respublikasi Prezidentining 2023 yil 10 oktyabrdagi 
PQ-330-son “Yo‘l xo‘jaligini yanada takomillashtirish chora-tadbirlari 
to‘g‘risida”gi qarorining 3-ilovasiga muvofiq, Surxondaryo viloyatida “M-41 
“Bishkek – Dushanbe – Termiz” avtomobil yo‘lini 1444–1622 km. (178 
km.) uchastkasida rekonstruksiya qilish” loyihasini amalga oshirish nazarda 
tutilgan (birinchi bosqich – 1525-1622 km. uchastkasi).

Loyiha Jahon banki mablag‘lari hisobidan amalga oshirilmoqda.

MANFAAТDOR SHAXSLAR VA TASHKILOTLARNI 
JAMOATCHILIK MASLAHATIGA TAKLIF QILAMIZ.

“Surxondaryo viloyatidagi M-41 mintaqaviy yo‘lini rekonstruksiya 
qilish (O‘zbekistonning multimodal aloqa va logistika dasturi 

(R180602))” loyihasi doirasida “Al Mar Consulting” MChJ 2025-yil 
30-31-oktabr kunlari Surxondaryo viloyati aholisi va manfaatdor 

tomonlar bilan jamoatchilik muhokamalarini o‘tkazadi.

JAMOATCHILIK ESHITUVLARI O‘TKAZILADIGAN JOY VA VAQTI:
• Qumqo‘rg‘on tumani hokimligi – 30 oktabr, soat 12:00
• Jarqo‘rg‘on tumani hokimligi – 31 oktabr, soat 10:00
• Termiz tumani hokimligi – 31 oktabr, soat 14:00
Eshituvlar tuman hokimliklari binolarida o‘tkaziladi. KIRISH TEKIN.

00-22/297 рақами билан 1993 йил 1 мартда Климов Анатолий 
Алексеевич номига берилган хонадонга эгалик ҳуқуқини бе­
рувчи Давлат ордери  йўқолганлиги муносабати билан ҳақиқий 
эмас, деб ҳисобланади.

03-21/93 рақами билан 1993 йил 12 февралда Чавкин Марат 
Исхакович номига берилган хонадонга эгалик ҳуқуқини берувчи 
Давлат ордери  йўқолганлиги муносабати билан ҳақиқий эмас, 
деб ҳисобланади.

05-01/12001 рақами билан 1993 йил 5 ноябрда Нурмухаме­
дова Норпаша Курбановна номига берилган хонадонга эгалик 
ҳуқуқини берувчи Давлат ордери  йўқолганлиги муносабати 
билан ҳақиқий эмас, деб ҳисобланади.

 Эълонлар

Ўзбекистон Республикаси Ва­
зирлар Маҳкамасининг 2003 йил 
12 ноябрдаги “Ўзбекистон Ре­
спубликаси фуқароларининг чет 
эллардаги меҳнат фаолиятини 
ташкил этишни такомиллашти­
риш чора-тадбирлари тўғриси­
да”ги қарори билан тасдиқлан­
ган “Ўзбекистон Республикаси 
фуқароларининг чет эллардаги 
меҳнат фаолияти тартиби тўғри­
сида”ги Низомнинг 1-бандига 
кўра, фуқаролар Ўзбекистон 
Республикаси қонун ҳужжатла­
рига мувофиқ ҳукуматлараро, 
идоралараро шартномалар ва 
битимлар асосида фақат Ташқи 
меҳнат миграцияси масалалари 
агентлиги ва Фуқароларни чет 
элларда ишга жойлаштириш бўй­
ича минтақавий бюроларнинг 
кўмагида Ўзбекистон Республи­
каси Бандлик ва меҳнат муноса­
батлари вазирлиги томонидан 
белгиланадиган тартибда меҳнат 
фаолиятини амалга ошириш 
учун   чет   элга   чиқиш ҳуқуқи­
га эгадирлар. Аммо бунинг акси 
ўлароқ баъзи фуқаролар чет элга 
ноқонуний чиқиб, ҳуқуқларидан 
маҳрум бўлган ҳолда одам савдо­
си қурбонига айланадилар.

Юқоридагилардан келиб 
чиқиб, одам савдосининг олди­
ни олиш, эрта аниқлаш ва унга 
қарши ўз вақтида самарали ку­
рашиш, жиноятни  бартараф 
этиш  учун қуйидаги профилак­
тик чораларни қўллаш мақсадга 
мувофиқдир:

– биринчидан, ҳар бир маҳал­
ла фуқаролар йиғинларидаги во­
яга етган ёшлар ва хотин-қизлар­
нинг иш билан таъминланганлик 
ҳолатларини аниқлаш ва ҳисоби­
ни олиб бориш;

– иккинчидан, маҳаллаларда 
профилактика инспекторлари 
томонидан фуқароларни чет элда 
иш билан таъминлашга (ёки ёл­

лашга) уринаётган шахсларни 
аниқлаш ва улар билан якка тар­
тибда иш олиб бориш;

– учинчидан, қонуний меҳнат 
миграциясини амалга ошириш­
га ваколатли бўлган ташкилот 
ва фирмалар билан мунтазам 
алоқа ўрнатиш ҳамда чет элга 
чиқаётган шубҳали фуқаролар 
фаолиятини назоратга олиш;

– тўртинчидан, ИИВ  ТИИБ 
ходимлари томонидан аэропорт­
лар, вокзаллар, автовокзалларда 
хусусий чартер рейсларни синч­
ковлик билан назоратдан ўтка­
зиш, ҳужжатлар текширувида 
ҳушёрликни ошириш;

– бешинчидан, ноқонуний 
меҳнат миграциясининг олди­
ни олиш учун Давлат хавфсиз­
лик хизмати, Давлат божхона 
органлари ходимлари ва ички 
ишлар органлари  ходимлари 
ҳамкорликда  паспорт назора­
ти, чиқиш-кириш визаларини  
текширишни кучайтириш, фуқа­
роларнинг чет элда бўлиши ва 
қайтишини, боришдан мақса­
дини аниқлаш;

– олтинчидан, чет элга кетиб, 
ундан қайтиб келувчиларнинг 
электрон базасини яратиш, бун­
да хориж тажрибасини ўрганиш 
ва жорий этиш фойдадан холи 
эмас.

Инсон шаъни, қадр-қиммати, 
ҳуқуқ ва эркинликлари ҳамда 
манфаатлари устувор бўлган 
мамлакатимизда одам савдосига 
қарши кураш барча куч тузил­
малари хизматлари, маҳалла 
фаоллари, қолаверса, фидойи 
фуқароларимизнинг беминнат 
кўмаги билан олиб борилса, 
шубҳасиз кўзда тутилган мақ­
садга эришилади.

Улуғбек МИРЗАЕВ,
Тошкент метрополитенида 

хавфсизликни таъминлаш 
бошқармаси ходими.

Амалдаги тартиб бўйича ма­
росимларни фақат бир кун ичида, 
06:00 – 23:00 оралиғида ўтказиш, 
одатда 200 нафаргача (ош маро­
симида 250 нафаргача; қўшалоқ 
тўйларда мос равишда 250 ва 300 
нафаргача) иштирокчини бел­
гилаш, маҳаллани камида бир 
ҳафта олдин хабардор қилиш, 
шоу ва ортиқча расм-русумлар­
ни чеклаш, никоҳ куни кортежда 
3 тадан ортиқ енгил автомобил 
ишлатмаслик каби аниқ меъёр­
лар белгиланган, пулли ташув­
лар фақат лицензияли субъектлар 
томонидан кўрсатилиши шарт 
этиб қўйилган. Низом ижроси­
ни таъминлашда Республика ва 
ҳудудий комиссиялар, маҳалла 
институтлари ҳамда жамоатчилик 
назорати механизмлари белги­
ланган. Тартибга риоя этилишини 
кучайтириш мақсадида Маъму­
рий жавобгарлик тўғрисидаги 
кодексга 1921-модда киритилиб, 
фуқаролар учун 10 БҲМ, тўйхона 
ва ресторан мансабдорларига  

30 БҲМ (такрорий ҳолатда 50 
БҲМ) миқдорида жарима назарда 
тутилган. Бу меъёрлар амалдаги 
профилактика ва назорат чора­
ларининг “тиш”и бўлиб хизмат 
қилмоқда. Жорий йилда Корруп­
цияга ва маиший исрофгарчилик­
ка қарши тизимни кучайтириш 
доирасида Президент фармони 
билан тўй-маросимлар тартибини 
замон талабларига мос янгилаш 
топшириғи берилди: август ойи­
гача палаталар кенгашларининг 
янгиланган Қўшма қарорини қа­
бул қилиш, тежамкорлик мада­
ниятини тарғиб этишнинг янги 
механизмларини жорий этиш 
режалаштирилганини расмий 

ҳужжат рўйхати кўрсатади. 
Ҳуқуқий меъёрлар аниқ 

бўлса-да, амалиётдаги асосий 
муаммолар бир неча йўналишда 
кўзга ташланади. Меъёрларнинг 
бир хилда қўлланмаслиги – ай­
рим ҳудудларда иштирокчилар 
сони, вақт чекловлари ёки кор­
теж меъёрлари “анъана” ёки 
“оилавий босим” билан айланиб 
ўтилиши, хизмат кўрсатувчи 
бозорнинг (тўйхона, cатеринг, 
транспорт, ижодий жамоалар) 
“пакет” таклифлари Низомдаги 
ихчамлик фалсафасига зид бў­
либ, иштирокчиларни кўпайти­
ришга, чиқимларни оширишга 
рағбат уйғотиши, профилактика 

тарғиботининг нотекислиги ва 
маълумотнинг парокандалиги – 
ким, қачон, қаерга хабар бера­
ди, қандай шартнома намунаси 
тўлдирилади, қайси хизмат ли­
цензияланади каби саволларда 
ягоналик етишмаслиги кабилар 
шулар жумласидандир. Қонунчи­
лик нуқтаи назаридан энг мақсад­
га мувофиқ ечимлар қуйидагилар­
дан иборат бўлиши лозим: Низом 
меъёрларини сақлаган ҳолда, 
уларни ягона электрон хабардор 
қилиш ойнаси орқали ижро этиш; 
тўйхона ва буюртмачи ўртасидаги 
шартнома учун мажбурий типик 
шаклни эълон қилиш ҳамда унда 
иштирокчи сони, хизмат турлари, 
муддати ва жавобгарлик бандла­
рини рақамли қайд этиш; ижро 
назоратини “энг енгил, энг очиқ” 

тамойилига ўтказиб, жарималар 
статистикасини ва профилакти­
ка кўрсаткичларини оммавий 
очиқлаш; пулли транспорт ва 
ижодий жамоалар хизмати (ма­
салан, санъаткорлар сони) бўйи­
ча лицензия/рўйхатдан ўтиш 
тартибини соддалаштириш, 
бироқ аниқ чек-лист билан; ҳу­
дудий комиссиялар ва маҳалла 
институтлари учун “можаросиз 
аралашув” протоколларини стан­
дартлаштириш. Бу чораларнинг 
ҳуқуқий таянчи амалдаги Низом 
ва МЖтК нормалари, шунингдек, 
ПФ-71 билан белгиланган вази­
фалар доирасида ётади ва улар­
ни қонун ости ҳужжатлари билан 
аниқ механизмларга айлантириш 
парламентнинг кун тартибидаги 
ишидир. 

Хулоса қилиб айтганда, тўй 
– анъана, қонун – тартиб. Бири 
иккинчисини инкор этмайди. 
Меъёрларнинг калити исрофдан 
тийилиш, тенглик ва хавфсиз­
ликдир. Низомда бу тамойиллар 
аллақачон ёзилган, МЖтК эса 
уларни бузишга нисбатан жа­
вобгарликни белгилаган. Жорий 
йилдаги сиёсий иродада мазкур 
тартибни янгилаш ва ижросини 
“рақамли-очиқ-оддий” форматга 
ўтказиш вазифаси турибди.

Шаҳбоз МУРТАЗАЕВ,
Ўзбекистон Республикаси 
Ҳуқуқни муҳофаза қилиш 

академияси талабаси.

Одам савдоси жинояти XXI асрнинг глобал 
муаммоларидан бири бўлиб, инсон қадр-қимматини 
ерга урадиган ва уни барча ҳуқуқларидан 
маҳрум қилиб, қул сифатида фойдаланишнинг 
янгича, замонавий кўриниши деса бўлади.  Ушбу 
жиноят хавфлилик даражасига кўра ноқонуний 
қурол-яроғ ҳамда наркобизнес каби ўта хавфи 
жиноятлар билан бир қаторга қўйилади. 
Гарчанд оммавий ахборот воситалари, медиа 
ва интернет тармоқлари орқали бу жиноятнинг 
инсонийликка зидлиги, хавфлилик жиҳатлари 
хусусида такрор ва такрор бонг урилса-да, 
аксарият ҳолларда, ёшлар, аёллар ва қизлар 
жиноий йўл билан бойишни мақсад қилган 
маънавиятсиз, нопок ҳуқуқбузарларнинг 
турли алдовларига учиб, улар тузоғига 
илинадилар.

ОДАМ САВДОСИ –  
ЎТА ХАВФЛИ ЖИНОЯТ

Ўзбек жамиятида тўй маросимлари қадрият, 
ҳамжиҳатлик ва ижтимоий бирдамликни 
кўрсатувчи муҳим институт бўлиб, сўнгги йилларда 
давлат сиёсатида уларни ихчам, исрофгарчиликсиз 
ва хавфсиз ўтказишни таъминлаш устувор 
масалалардан бири сифатида белгиланди.

Дабдабасиз тўй –
ФАРОВОН ҲАЁТ ГАРОВИ

Энг ачинарлиси, инсон ўзини 
соғлом ҳис қилиб юрган пайтда ҳам 
гипертония ичкарида жимгина ўз 
ишини қилаётган бўлади. 

“Босимим бугун меъёрда-ку”, 
деган алдовга алданманг Гипер­
тония бирдан пайдо бўлмайди. У 
аста-секин, йиллар давомида ри­
вожланади. Босим бугун меъёрда 
бўлиши келажакда хавф йўқ дегани 
эмас. Яширин хавф сизнинг хаба­
рингизсиз юрагингизга ҳар куни 
зарба бермоқда. Ҳатто 25-40 ёшли 
инсонларда ҳам гипертония учраши 
мумкин. Ишдаги стресс, уйқунинг 
бузилиши, ҳаракатсизлик, ортиқча 
овқатланиш, ичкилик ва чекиш – 
буларнинг барчаси босимнинг кўта­
рилишига замин яратади.

Гипертониянинг олдини олиш 
учун нималар қилиш керак?

Бунинг учун аввало, ҳар куни 
қон босимингизни текшириб бо­
ринг, айниқса, 40 ёшдан ошган бўл­
сангиз ёки оилангизда гипертония 
билан оғриганлар бўлса, босимни уй 
шароитида ўлчашни одатга айлан­
тиринг!  Ўзингизни шўрдан асранг, 
тузни кунига 5 граммдан (1 чой қо­
шиқ) ортиқ истеъмол қилмаслик 
керак. Шўр овқатлар, чипс, колбаса 
каби маҳсулотлар босимни ошира­
ди. Овқатланишингизга эътибор 
беринг, рационингизда сабзавот, 
мева, ёнғоқлар, сули, қора нон, ба­
лиқ ва қайнатилган гўшт бўлиши 
керак. Ёғли, қовурилган ва ярим 
тайёр маҳсулотлардан воз кечинг! 

Ҳаракат – саломатлик гарови
Кунига камида 30 дақиқа пиёда 

юринг ёки енгил машқлар билан 
шуғулланинг! Ҳаракатсизлик қон 
айланишини бузади ва гиперто­
нияга йўл очади.

Оғирликни назорат қилинг! 
Ортиқча вазн юракка ортиқча 

юк беради. Ҳозирдан бошлаб сало­
матлигингиз учун вазн меъёрини 
сақланг! 

Тинч ухланг! 
Кечаси камида 7-8 соат уйқу 

бўлиши керак. Уйқу етишмаслиги 
босимнинг кўтарилишига олиб 
келади.

Асабийлашманг, стрессни 
бошқаринг! 

Стресс вақтида қон босими кўта­
рилади. Дам олиш, севимли машғу­
лотлар билан шуғулланиш, нафас 
машқлари ёрдамида асабийликни 
камайтиринг! 

Зарарли одатлардан воз ке-
чинг! 

Чекиш ва спиртли ичимликлар 
қон томирларини торайтиради ва 
гипертонияни тезлаштиради. Улар­
ни тўхтатиш юрак ва мия саломат­
лиги учун муҳим.

Доимий тиббий текширувлар-
дан ўтинг! 

Йилда камида 1-2 марта умумий 
қон таҳлили, юрак текшируви ва 
қон босими назорати учун поли­
клиникага мурожаат қилинг! Бу ка­
салликни эрта босқичда аниқлашга 
ёрдам беради.

Дорини ўзбошимчалик билан 
ичманг ёки тўхтатман! Агар сизда 
гипертония ташхиси қўйилган бўл­
са, шифокор белгилаган дори-дар­
монларни доимий ва тўғри қабул 
қилинг! 

Юрак сизга бир умр хизмат 
қилади. Ундан миннатдор бўлиш 
учун унга қулай шароит яратиш ўз 
қўлингизда. Ҳар юрак уриши ҳаёт 
зарбидир. Бугун босим меъёрда 
экан, бугуноқ эҳтиёт чораларини 
бошланг, эртанги соғлигингиз учун 
бугун ҳаракат қилинг! Ҳар нафас, 
ҳар юрак уриши ўзига муносиб ҳи­
мояга лойиқдир.

Гипертония ҳақида жиддий ўй­
лаш соғлом ҳаётга жиддий қадам­
дир. Шунчаки, “мени бу муаммо чет­
лаб ўтади”, деб ўйлаш эмас, балки 
соғлом ҳаёт тарзини одат қилиш, 
кузатувчан бўлиш ва олдини олиш­
га бел боғлаш бу касалликдан узоқ 
юришнинг ягона йўлидир.

Ҳар юрак уриши учун соғлом 
босим керак!

Юрагингиз сизни ҳимоя қилиш­
га ҳаракат қилмоқда. Сиз ҳам уни 
асранг!

Шерзод ҲАМИДОВ,
Шофиркон тумани Тиббиёт 

бирлашмаси Кардиология бўлими 
олий тоифали фелдшери.

Дастлаб Ўзбекистон ва Қорақалпоғистон Рес­
публикаларининг давлат мадҳиялари янгради.

Тадбирда Қорақалпоғистон Республикаси 
Жўқорғи Кенгеси раиси А.Оринбаев иштирок­
чиларни Ўзбек тили байрами ҳамда ўзбек тилига 
давлат тили мақоми берилганининг 36 йиллиги 
билан муборакбод этди.

Таъкидланганидек, тил  бу халқнинг тари­
хи, урф-одат ва анъаналарини ўзида мужассам 
этган бебаҳо хазинасидир. Қолаверса, тилнинг 
сақланиши халқнинг тараққиёти ва келажагини 
белгилайди. Шунинг учун ҳам сўнгги йилларда 
ўзбек ва қорақалпоқ тилларини янада ривожлан­
тиришга, унинг халқаро майдондаги обрўсини 
оширишга алоҳида эътибор қаратилиб, бу йўна­
лишда кенг кўламли амалий чора-тадбирлар олиб 
борилмоқда. 

Ана шундай эзгу ишлар натижасида бу борада 
қабул қилинган қонун, фармон ва қарорлар давлат 
тилининг нуфузи ва мавқеини юксалтиришга 
мустаҳкам замин бўлмоқда. Атоқли адиблари­
миз номидаги ижод мактабларида ёшларимиз 
ўзбек ва қорақалпоқ тили, қолаверса, миллий 
адабиётимиз сирларини чуқур ўрганмоқда. Шу­
нингдек, ўтган давр ичида нашр этилган адабий 
китоблар, қўлланмалар, энциклопедия ва луғатлар 
давлат тилимизни янада бойитиш ва уни соф ҳол­
да келажак авлодга етказишга хизмат қилмоқда. 
Қолаверса, Адиблар хиёбонида бунёд этилган 
ёдгорлик мажмуалари бадиий адабиётимизнинг 
буюк сиймолари, ўзбек ва қорақалпоқ тилининг 
чинакам жонкуярлари хотирасига бўлган чуқур 
эҳтиром рамзидир.

Албатта, олиб борилаётган шундай тадбирлар 
натижасида давлат тилимизнинг халқаро май­
дондаги нуфузи йилдан-йилга ортиб бормоқда. 
Хусусан жаҳоннинг кўплаб олий ўқув юртларида 
ўзбек тили фани ўқитилаётгани, ўзбек тили ва 
адабиёти бўйича илмий тадқиқотлар олиб бора­
ётган хорижий олимлар сони йил сайин кўпайиб 
бораётгани,  Алишер Навоий номидаги халқа­
ро мукофот таъсис этилгани, давлат тилимиз 

Бирлашган Миллатлар Ташкилотининг юксак 
минбарида, шунингдек, улкан сиёсий саммит 
ва учрашувларда янграётгани қалбимизни фахр-
ифтихорга тўлдиради.

Байрам арафасида Президентимиз томонидан 
“Давлат тилини янада ривожлантиришга оид қў­
шимча чора-тадбирлар тўғрисида”ги қарорнинг 
қабул қилингани бу борадаги чора-тадбирларни 
янги босқичга кўтармоқда. 

Хусусан, ушбу қарор билан мамлакатимиз 
ижтимоий-сиёсий ҳаётининг барча соҳаларида 
давлат тили имкониятларидан тўлиқ ва самарали 
фойдаланишга эришиш, таълим ташкилотларида 
давлат тилини ўқитиш тизимини янада такомил­
лаштириш, унинг илм-фан тили сифатидаги нуфу­
зини ошириш, софлигини сақлаш ва  луғатимиз 
бойлигини мунтазам ошириб бориш, замонавий 
ахборот технологиялари ва коммуникацияларига 
фаол интеграциялашувини таъминлаш, халқа­
ро миқёсдаги ўрни ва нуфузини ошириш, хори­
жий ҳамкорлик алоқаларини ривожлантириш, 
мамлакатимизда истиқомат қиладиган барча 
миллат ва элатлар вакиллари ҳамда хориждаги 
ватандошларимизнинг давлат тилини ўрганиши 
учун қулай шарт-шароитлар яратиш каби қатор 
муҳим вазифалар белгилаб олинган.

Тадбирда  санъат усталарининг концерт 
дастури ҳам намойиш этилди. 

Довуд АБИБУЛЛАЕВ, 
ЎзА мухбири.

БУХОРО ВИЛОЯТИ

Қон босими баланд бўлса, юрак зўриқади. У 
зўриқишда давом этса, бир кун келиб чарчайди… 
Айнан шунинг учун гипертония кўплаб 
мутахассислар томонидан “жим қотил”, “ички 
портлаш”, “яширин касаллик”, деб аталади. Бу 
касаллик йиллар давомида ҳеч қандай оғриқ ёки 
белгилар бермасдан аста-секин юрак, мия, буйрак 
ва кўз каби ҳаётий аъзоларни зарарлайди.

²АР ЮРАК УРИШИ УЧУН 
СО£ЛОМ БОСИМ КЕРАК

Бердақ номидаги Қорақалпоқ давлат академик мусиқали театрида  
“Давлат тили тўғрисида”ги қонун қабул қилинганининг 36 йиллиги ҳамда 

Ўзбек тили байрамига бағишланган тантанали тадбир бўлиб ўтди.

ҚОРАҚАЛПОҒИСТОН РЕСПУБЛИКАСИ


